
Bakgrunn: 

Helse- og omsorgsdepartementet har sendt framlegg til endring i forskrift om kommunal 

betaling for utskrivingsklare pasientar til høyring med frist 23.11.2016. 

 

Dokumenta er å finna via www.regjeringen.no/id2509611. 

 

I Samhandlingsreforma blei det gjort ulike grep for å styrka samhandlinga mellom 

primær- og spesialisthelsetenesta, og som svarte på dei store samfunnsøkonomiske 

utfordringane ved den demografiske utviklinga og endringar i sjukdomsbiletet i Noreg.   

 

Eit tiltak for at pasientar som var ferdigbehandla i spesialisthelsetenesta skulle koma 

heim til kommunane raskast mogleg, var å innføra kommunal betalingsplikt for 

ferdigbehandla pasientar.  

 

Forskrift om kommunal betaling for utskrivingsklare pasientar gjeld i dag berre for 

somatiske pasientar, og departementet kjem no med framlegg om at forskrifta i sin 

heilskap òg skal gjelda for pasientar i psykisk helsevern og tverrfagleg spesialisert 

behandling for rusmiddel-avhengigheit (TSB). Departementet sitt framlegg er at 

betalingsplikta skal få utsett iverksetting, og skal tidlegast gjelda frå 1. januar 2018. 

 

Helse- og omsorgsdepartementet meiner at ein ved å halda psykisk helsevern utanfor 

betalingsplikta har fått negative effektar: 

«Dette har gitt et uheldig inntrykk av at samhandlingsreformen ikkje omfattet 

psykisk helse og rus. Prioriteringseffekten av dette er synlig i at sjølv om 

årsverksinnsatsen i den kommunale helse- og omsorgstjenesten har økt siden 

2008, har årsverksinnsatsen i kommunalt psykisk helsearbeid falt i samme 

periode.» 

 

Nytt andre ledd i § 9 gjev at det skal vera tidleg kontakt mellom døgninstitusjonen i 

psykisk helsevern eller TSB og kommunen. Kravet vil innebera at spesialisthelsetenesta 

må kalla inn relevante samarbeidspartnarar til eit møte for å byrja arbeidet med å 

utarbeida ein samla oppfølgingsplan før pasienten kan verta rekna som utskrivingsklar. 

 

Det kjem fram to ulike alternativ for når det skal vera krav om tidleg kontakt mellom 

partane, og departementet heller i retning av å ønskja alternativ to: 

 Alternativ 1: Krav om tidleg kontakt skal gjelda for pasientar i psykisk 

helsevern og TSB med trong for tenester frå både helse- og 

omsorgstenestene i kommunen og frå spesialisthelsetenesta etter utskriving 

 Alternativ 2: Krav om tidleg kontakt skal gjelda pasientar i psykisk helsevern 

og TSB som spesialisthelsetenesta antar vil ha trong for omfattande 

kommunale helse- og omsorgstenester etter utskriving 

 

http://www.regjeringen.no/id2509611


Det er eit viktig moment i saka at spesialisthelsetenesta skal skildra kva trong 

pasientane har for kommunal omsorg etter utskriving, men skal ikkje leggja seg opp i 

korleis kommunen tilbyr omsorg, som til dømes i sjukeheim eller i pasienten sin heim. 

 

Pasientar innan psykisk helsevern og TSB treng ofte tilbod om ein tilrettelagt bustad 

med tilbod når dei skal tilbake til kommunen. Dette tek ofte lengre tid enn å oppretta 

tilbod til ein somatisk pasient. Departementet vurderer difor om det skal innførast til 

dømes tre betalingsfrie dagar frå pasienten blir definert som utskrivingsklar til plikta trer 

inn, for pasientar innan psykisk helsevern og TSB. 

 

Helse- og omsorgsdepartementet sitt framlegg er å utsetje iverksettinga av sjølve 

betalingsplikta til tidlegast frå 2018, for å gje kommunane betre tid til å innretta seg 

etter endringa. Resten av forskrifta vert gjeldande frå 1. januar 2017.  

 

Etter gjeldande forskrift er det folkeregistrert kommune som har betalingsplikt. 

Samstundes har kommunen ein oppheld seg i ansvar for å gje tenester etter helse- og 

omsorgstenestelova. Dette manglande samsvaret ønskjer departementet å løysa ved å 

gje opphaldskommunen betalingsplikt dersom spesialisthelsetenesta har informasjon 

som tilseier at pasienten skal skrivast ut til eit tenestetilbod i ein annan kommunen enn 

der pasienten har folkeregistrert adresse. 

 

Vurdering: 

Rådmannen meiner det vil vera utfordrande for mindre kommunar å handtera ei 

betalingsplikt for utskrivingsklare pasientar innan psykisk helsevern og TSB. Slike tilbod 

er tidkrevjande å setje i stand, både i form av bustad og bemanning. Erfaring tyder på at 

det ofte er snakk om månader før eit tilbod står klart, og ei betalingsplikt vil kosta 

kommunane betydelege beløp.  

 

Pasientar som er svært fagleg utfordrande for kommunane, kan etter innlegging gje små 

utfordringar for spesialisthelsetenesta. Dette kan skuldast endring i pasienten sin åtferd 

etter innlegging grunna anna medisinering, uvante omgjevnader eller større bemanning. 

Dette bidreg i mange saker til utfordrande kommunikasjon mellom spesialisthelsetenesta 

og kommunane, og at det ofte er usemje mellom partane om kva nivå som kan gje 

pasienten det beste tilbodet basert på kompetansenivå, bemanning og regelverk kring 

bruk av tvang.  

 

Frå det tidspunktet spesialisthelsetenesta definerer ein pasient som ferdigbehandla, må 

kommunen setje i stand eit tilbod. Spesialisthelsetenesta har samstundes eit sterkt 

økonomisk insentiv av utskriving. Det er vanskelegare for kommunane å ta stilling til 

vurderinga som utskrivande lege gjer for ein pasient i desse gruppene enn for ein 

somatisk pasient. Rådmannen meiner difor det må opprettast ein nøytral ankeinstans for 

utskrivingsvedtak av pasientar innan psykisk helsevern og TSB.  

 

Rådmannen kjenner seg ikkje att i tala for ressursbruk til psykisk helsevern frå 

høyringsnotatet. Brukargruppa er samanfallande med yngre brukarar med sterk 

hjelpetrong, ei gruppe som kommunen bruker store ressursar på. Fitjar kommune har 

dei siste åra hatt stor kostnadsauke for denne gruppa etter statstilskot, og nyttar store 

personellressursar til å sikre fagleg forsvarlege tenester. 

 

Brukargruppa er etter rådmannen sin vurdering i eit grenseland mellom kommunale 

tenester og spesialisthelsetenesta, og blir ofte flytta fram og tilbake mellom desse nivåa. 

Ei betalingsplikt for denne gruppa vil føra til mange tvilssituasjonar og mykje usemje om 

einskildsaker.  

 

Rådmannen vil på bakgrunn av dette tilrå at Fitjar kommune går mot betalingsplikt for 

utskrivingsklare pasientar innan psykisk helsevern og TSB. 

 

Dersom departementet set i verk betalingsplikta, vil rådmannen rå til at Fitjar kommune 

går for dei framlagte reguleringane av plikta: 

- Det skal kallast inn til møte før pasient kan verta rekna som utskrivingsklar 



- Alternativ to, krav om tidleg kontakt skal gjelda pasientar i psykisk helsevern og 

TSB som spesialisthelsetenesta antar vil ha trong for omfattande kommunale 

helse- og omsorgstenester etter utskriving 

- Det må innførast karensdagar, men tre dagar er for lite og vil utgjera liten 

skilnad. Det bør leggjast inn ein månad i karenstid. 

 

Rådmannen er positiv til at det blir lagt til grunn utsett verknad av betalingskravet, men 

meiner at problemstillinga med tidsbruken for å oppretta eit forsvarleg tilbod vil vera like 

relevant i 2018 som i dag. Det er ikkje råd å planleggja seg vekk frå denne tidsbruken. 

Kvart tilbod må skreddarsyast til kvar brukar, og det tek tid i kvart einskildtilfelle. 

 

Rådmannen ser utfordringa i at brukarar oppheld seg i andre kommunar enn den dei er 

folkeregistrerte i. Samstundes er tilbod til yngre brukarar med omfattande hjelpetrong 

sentralt i kommunane sin økonomiske langtidsplanlegging. Dersom betalingsplikta skal 

knytast til opphaldskommunen, kan det føra til store, uventa kostnadar for kommunar 

som ikkje har planlagt med desse. Det viktige i denne samanhengen er at det er størst 

mogleg samsvar mellom faktisk bustadkommune og folkeregistrert kommune. Fitjar 

kommune meiner difor at betalinga må knytast til folkeregistrert kommune, samstundes 

som kravet om folkeregistrering av faktisk bustadadresse etter folkeregisterlova må 

styrkast.  

 

Framlegg til vedtak/tilråding: 
Fitjar kommune visar til rådmannen sine vurderingar i saksutgreiinga, og går mot 

betalingsplikt for utskrivingsklare pasientar innan psykisk helsevern og TSB. 

 

Dersom departementet set i verk betalingsplikta, meiner Fitjar kommune at dei 

framlagte reguleringane av plikta er naudsynte: 

- Det skal kallast inn til møte før pasient kan verta rekna som utskrivingsklar 

- Alternativ to, krav om tidleg kontakt skal gjelda pasientar i psykisk helsevern og 

TSB som spesialisthelsetenesta antar vil ha trong for omfattande kommunale 

helse- og omsorgstenester etter utskriving 

- Det må innførast karensdagar, men tre dagar er for lite 

 

Fitjar kommune er positiv til at det blir lagt til grunn utsett verknad av betalingskravet, 

men meiner at problemstillinga med tidsbruken for å oppretta eit forsvarleg tilbod vil 

vera like relevant i 2018 som i dag. Kommunane må ikkje straffast økonomisk for å 

bruka naudsynt tid til å setja i verk forsvarlege tilbod til brukarane. 

 

Fitjar kommune ser utfordringa i at brukarar oppheld seg i andre kommunar enn den dei 

er folkeregistrerte i. Fitjar kommune meiner at betalinga må knytast til folkeregistrert 

kommune, samstundes som kravet om folkeregistrering av faktisk bustadadresse etter 

folkeregisterlova  må styrkast. 

 

 

Behandling i Utval for Oppvekst og omsorg - 25.10.2016: 

Ass. rådmann Andreas Moe Larsen orienterte om bakgrunn for saka, og svara på 

spørsmål frå utvalet. 

 

Rådmann Atle Tornes gjorde merksam på at saka skal sendast til kommunestyret, og at 

framlegg til vedtak vert gjort om til tilråding frå utval for oppvekst og omsorg til 

kommunestyret. 

 

Tilråding til kommunestyret: (Samrøystes) 

Fitjar kommune visar til rådmannen sine vurderingar i saksutgreiinga, og går mot 

betalingsplikt for utskrivingsklare pasientar innan psykisk helsevern og TSB. 

 

Dersom departementet set i verk betalingsplikta, meiner Fitjar kommune at dei 

framlagte reguleringane av plikta er naudsynte: 

- Det skal kallast inn til møte før pasient kan verta rekna som utskrivingsklar 

- Alternativ to, krav om tidleg kontakt skal gjelda pasientar i psykisk helsevern og 

TSB som spesialisthelsetenesta antar vil ha trong for omfattande kommunale 

helse- og omsorgstenester etter utskriving 



- Det må innførast karensdagar, men tre dagar er for lite 

 

Fitjar kommune er positiv til at det blir lagt til grunn utsett verknad av betalingskravet, 

men meiner at problemstillinga med tidsbruken for å oppretta eit forsvarleg tilbod vil 

vera like relevant i 2018 som i dag. Kommunane må ikkje straffast økonomisk for å 

bruka naudsynt tid til å setja i verk forsvarlege tilbod til brukarane. 

 

Fitjar kommune ser utfordringa i at brukarar oppheld seg i andre kommunar enn den dei 

er folkeregistrerte i. Fitjar kommune meiner at betalinga må knytast til folkeregistrert 

kommune, samstundes som kravet om folkeregistrering av faktisk bustadadresse etter 

folkeregisterlova  må styrkast. 

 

 

 

Behandling i Kommunestyret - 16.11.2016: 

 

Vedtak: (Samrøystes) 

Som framlegg.  

 

 

 

 

 

 

Atle Tornes 

Rådmann 

 
 

 


